
36 LEĦEN IL-MALTI 

Il-Poeta Modem tas-subkoxjent jinżel ifittex id-dinja moħbija interna li hemm 
ġo fina_ U jinżel fid-dinja tal-"ħolm" mhux biex joħlom u jaħrab mir-realta, iżda 
anzi biex, kif igħid Sigmund Freud f' Interpretation of Dreams, biexjafferma r­
realta tal-ħajja bis-saħħa ta' l-interpretazzjonijiet !i jingħataw !id-dinja mistura u 
misterjuża tal-ħolm. 

UL DUN KARM 

Kull meta nżurek, kbir qassis qalbieni, 

U nqis il-ġmiel u l-għerf ta' l-għanja tiegħek, 

Nitkabbar li fit-triq ħabbejtek kmieni, 

U Ktieb-id-Dawl dikment ħabbibni miegħek. 

Għax inti leħrunt l-imħabba, wens tal-ħajja, 

Il-ġmiel tal-ward, tas-sħab, tal-baħar tagħna, 

Id-diwi tal-widien, itenni l-ġrajja, 

U t-twemmin ħieni bħal tat-tfal ferħana; 

L-egħlieqi qodma ta' missierijietna 

U d-drawwiet tagħhom, u l-insiġ waħdieni 

Tal-gżira mxemxa, l-omm li wisq ħabbitna, 

Li sawwar għal din l-art iż-Żmien għaddieni. 

U ferrixt f'artna ilħna mnebbħa, għas!ija, 

Bi ħjut imdieħba, mingħajr star, Maltija. 

